
 EAJ-PNV LAUDIOren PRENTSA OHARRA

Udal Antzokiaren proiektua dela eta sortutako zurrumurruen inguruan, Laudioko EAJ-PNVk honako hau azaldu nahi dugu: 
1 BILDUren gobernu taldeak, ez die Laudioko Udalaren alboan udal antzoki bat eraikitzeko proiektua gainontzeko talde politikoei formalki azaldu. Egun, ez da inolako agiri tekniko- juridikorik honen inguruan eta horrenbestez ez da gaiaren inguruko eztabaida politikorik sortu. 
2 Zentsu honetan, eztabaida interesatu baten aurrean aurkitzen gara, momentuz, inolako funtsik gabea eta BILDUk eragindako marketing eta propaganda estrategia bati erantzuten diona. 
3 EAJ-PNVk BILDUren gobernu taldeak agertutako jokabidea salatzen dugu, izan  ere 2012ko ekainaren 26an talde kulturalekin batzar informatiboa izan zutela jakin izan dugu, talde politikoei GONBIDATU BARIK, gainera. Hori dela eta, Jaien inguruko lehen asanblada “irekietara” gonbidatu ez ziguten bezala, orain ere jokabide hau publikoki salatzen dugu . 

4 Laudioko EAJ-PNVren ustez, Laudiok Udal Antzoki bat behar du, gure herriaren garapenerako oinarrizko eta funtsezko eta berehala burutu beharreko proiektu bat den neurrian. 
5 Hala eta guztiz ere, tankera honetako proiektuei zorroztasun eta adostasun osoz aurre egin behar zaie, inprobisazioa eta interes partidista garbia duten alferrikako eztabaidak saihestuz.  
ESKERRIK ASKO

